
ĠUSTIFIKAZZJONI QASIRA

Ir-rapporteur għal opinjoni tilqa' b'sodisfazzjon il-proposta tal-Kummissjoni sabiex il-
programm Erasmus jiġi estiż sa l-2013, u b'mod partikolari biex jinfirex l-iskop tagħha billi 
jiġu inklużi livelli ġodda ta' studju u oqsma ta' attività.

Il-proposta tal-Kummissjoni, bħala karatteristiċi ġodda ewlenin, tippreżenta l-estensjoni tal-
programm għad-dottorati, l-inklużjoni ta' boroż ta' studju għall-istudenti Ewropej li 
jipparteċipaw fil-programm, l-objettiv li l-atturi ekonomiċi Ewropej u ċ-ċentri ta’ riċerka 
jkunu nvoluti b’mod attiv fl-implimentazzjoni u l-iżvilupp tal-programm, kif ukoll l-
integrazzjoni tat-tieqa ta' kooperazzjoni esterna fil-programm permezz ta’ l-Azzjoni 2, li 
jestendi l-kamp ta’ applikazzjoni tiegħu għal-livelli kollha ta' studju, speċjalment fil-livell tal-
bakkalawrjat, fatt li jista' jippermetti li jitwettqu skambji ma' pajjiżi terzi fil-punt tal-bidu ta' l-
edukazzjoni superjuri.

L-eżistenza ta' mudell Amerikan stabbilit fuq livell globali u li diġà wera l-kapaċità tiegħu li 
jattira l-aħjar imħuħ barranin biex jagħmlu masters u dottorati għandha tkun miġġielda billi 
nużaw l-eċċellenza tagħna u billi nippromwovu dak li għandna aħjar fl-Unjoni Ewropea: 
tagħlim ta' kwalità rikonoxxut, diversità kulturali u lingwistika attraenti u l-eżistenza ta' boroż 
ta' studju kompatibbli ma' livell ta' għajxien diċenti fl-Ewropa.

Bħalissa l-Unjoni Ewropea hija kkonfrontata minn diversi sfidi speċjalment il-problemi 
demografiċi u l-influwenza tagħhom fuq il-vijabilità tal-mudell soċjali Ewropew, il-problemi 
marbutin mal-livell għoli ta' qgħad u fuq kollox it-telf ta' l-aħjar imħuħ Ewropej lejn l-Istati 
Uniti jew lejn l-ekonomiji l-ġodda.

L-Unjoni Ewropea għandha tagħmel sforz biex toħloq il-kundizzjonijiet li jippermettu li l-
intelletwali Ewropej jibqgħu fl-ispazju ta' l-Unjoni, iżda wkoll għandha tinvesti fit-taħriġ taċ-
ċittadini ta' pajjiżi terzi fl-iskejjel tagħna ta' taħriġ ogħla u tpoġġi lil dawn iċ-ċittadini 
f'sitwazzjoni fejn ikunu jistgħu jistabbilixxu lilhom infushom fl-Ewropa, b'tali mod li l-Unjoni 
Ewropea ssir punt ta' riferenza u tittrasforma ruħha f'ċentru ta' eċċellenza mondjali. Dan l-
impenn iseħħ permezz ta' l-assoċjazzjoni ta' intrapriżi mal-programmi Erasmus Mundus, 
permezz tal-ħolqien ta' sħubijiet pubbliċi-privati, b'tali mod li jippermettu l-integrazzjoni fis-
suq tax-xogħol f'dawn l-oqsma kwalifikati ħafna ta' dawk il-persuni li jkunu temmew il-
masters jew id-dottorati tagħhom permezz tal-programm Erasmus Mundus, filwaqt li jkun 
evitat it-telf ta' persuni intelletwali wara li dawn ikunu ħadu l-formazzjoni tagħhom fl-Unjoni 
Ewropea. Il-ħolqien ta' impjiegi ġodda u ta' l-ogħla kwalità għal kulħadd għandu jkun 
ippreżentat sew fit-twettiq ta' dan il-programm.

Għad fadal titjib importanti xi jsir biex dan il-programm jikseb iktar suċċess, speċjalment 
f'dak li jirrigwarda l-għoti ta' viżi għall-istudenti ta' l-Erasmus Mundus. Dawn l-istudenti 
ħafna drabi jaffaċjaw diffikultajiet biex jiksbu jew biex iġeddu l-viżi tagħhom u ħafna drabi 
jgħixu f'sitwazzjoni kważi ta' klandestini fl-UE fejn ikunu qed isegwu korsijiet fil-livell ta' 
masters, iżda b'viżi ta' turisti u f'ċerti każi anke b'viżi skaduti. Forsi jkun utli li tiġi stabbilita 
viża ta' student Erasmus Mundus.

Fil-kuntest tad-diversità kulturali u lingwistika ta' l-Unjoni Ewropea u tas-sħubijiet 
imwiegħda minn barra t-territorju tagħha, dejjem huwa xieraq li wieħed jikkunsidra l-vantaġġi 



PE398.693v02-00 4/12 AD\715254MT.doc

MT

li joffri t-tagħlim tal-lingwa tal-pajjiż li jilqa’ biex il-parteċipanti jintegraw ruħhom b'mod 
sħiħ fil-programm kulturali lokali.

Ir-rapporteur għal opinjoni tqis ta' importanza kbira l-fatt li l-programm jirreferi mingħajr l-
ebda ambigwità għall-ugwaljanza ta' l-opportunitajiet bejn l-irġiel u n-nisa u jikkunsidra lill-
persuni b'diżabilità speċjalment meta jkunu qed jiġu adattati l-ammonti tal-boroż ta' studju 
għall-bżonnijiet partikolari tagħhom.

EMENDI 

Il-Kumitat għall-Impjiegi u l-Affarijiet Soċjali jistieden lill-Kumitat għat-Trasport u t-
Turiżmu, bħala l-kumitat responsabbli, sabiex jinkorpora l-emendi li ġejjin fir-rapport tiegħu:

Test propost mill-Kummissjoni Emenda

Emenda 1
Premessa 5 a (ġdida)

(5a) Il-komunikazzjoni tal-Kummissjoni 
“Nipprattikaw l-għarfien: strateġija għall-
innovazzjoni msejsa fuq bażi wiesgħa 
għall-UE" issemmi l-bżonn ta' approċċ 
ibbażat fuq "gruppi ta’ intrapriżi" 
reġjonali li jagħmlu invenzjonijiet, mhux 
biss fiċ-ċentri urbani żviluppati iżda wkoll 
fir-reġjuni l-iktar żvantaġġati jew rurali. 
Fil-fatt huwa fuq livell reġjonali li diversi 
intrapriżi, b'mod partikolari l-intrapriżi ta’ 
daqs żgħir u medju (l-SMEs) jikkomunikaw 
bejniethom u ma' ċentri ta' formazzjoni u 
teknoloġija. Il-prossimità hija fattur ewlieni 
fil-proċess ta' innovazzjoni u hija żżid l-
effikaċità tal-politika ta' l-innovazzjoni.
__________
1 COM(2006)0502.

Ġustifikazzjoni

L-innovazzjoni, il-ħolqien ta' ċentri ta' eċċellenza u s-sħubijiet bejn universitajiet u intrapriżi 
għandhom jiddiversifikaw il-kamp ta' azzjoni tagħhom bil-għan li jagħtu valur lill-azzjoni 
tagħhom u lir-reġjuni fejn huma bbażati.

Emenda 2
Premessa 7

(7) L-għanijiet ewlenin ta' programm ta' 
kooperazzjoni fl-edukazzjoni ogħla mmirat 
għal pajjiżi terzi huma li tissaħħaħ il-kwalità 
ta’ l-edukazzjoni ogħla Ewropea, il-
promozzjoni ta’ fehim bejn il-popli kif ukoll 
kontribuzzjoni lejn l-iżvilupp sostenibbli ta’ 
pajjiżi terzi fil-qasam ta’ l-edukazzjoni ogħla 
li tevita t-telf ta' l-aħjar imħuħ (brain drain)
filwaqt li tiffavorixxi gruppi vulnerabbli. L-
aktar mezzi effettivi sabiex jintlaħqu dawn l-
għanijiet fi programm ta’ eċċellenza huma 
programmi ta’ studju integrati ħafna fil-livell 
ta’ post-lawrea, sħubiji kollaborattivi ma' 
pajjiżi terzi, boroż ta’ studju għall-istudenti 
bl-akbar talent u proġetti sabiex tissaħħaħ l-
attrattività ta’ l-edukazzjoni ogħla Ewropea 
madwar id-dinja.

(7) L-għanijiet ewlenin ta' programm ta' 
kooperazzjoni fl-edukazzjoni ogħla mmirat 
għal pajjiżi terzi huma li tissaħħaħ il-kwalità 
ta’ l-edukazzjoni ogħla Ewropea, il-
promozzjoni ta’ fehim bejn il-popli kif ukoll 
kontribuzzjoni lejn l-iżvilupp sostenibbli ta’ 
pajjiżi terzi fil-qasam ta’ l-edukazzjoni ogħla 
li tevita t-telf ta' l-aħjar imħuħ (brain drain)
filwaqt li tiffavorixxi gruppi vulnerabbli. L-
aktar mezzi effettivi sabiex jintlaħqu dawn l-
għanijiet fi programm ta’ eċċellenza huma 
programmi ta’ studju integrati ħafna għal-
livelli kollha ta’ studju, sħubiji 
kollaborattivi ma' pajjiżi terzi, boroż ta’ 
studju għall-istudenti bl-akbar talent u 
proġetti sabiex tissaħħaħ l-attrattività ta’ l-
edukazzjoni ogħla Ewropea madwar id-
dinja.

Emenda 3
Premessa 9

(9) Il-promozzjoni tat-tagħlim ta' l-ilsna u 
d-diversità lingwistika għandhom ikunu 
prijorità ta’ azzjoni Komunitarja fil-qasam 
ta’ l-edukazzjoni ogħla. It-tagħlim ta' l-ilsna 
għandu rilevanza speċifika fir-rigward ta' 
pajjiżi terzi.

(9) Il-promozzjoni tat-taħriġ u tat-tagħlim
ta' mill-inqas żewġ lingwi u d-diversità 
lingwistika għandhom ikunu prijorità ta’ 
azzjoni Komunitarja fil-qasam ta’ l-
edukazzjoni ogħla. It-tagħlim u t-taħriġ ta’ l-
ilsna għandhom rilevanza speċifika fir-
rigward ta' pajjiżi terzi, kif ukoll għall-
istudenti Ewropej li jmorru f'dawn il-
pajjiżi.

Ġustifikazzjoni

It-tagħlim tal-lingwi huwa wieħed mill-metodi ta' familjarizzazzjoni ma' kulturi oħrajn u 
għandu jkun enfasizzat f'dan il-programm bħala mod kif l-istudenti jintegraw.

Emenda 4
Premessa 9 a (ġdida)

9a. L-objettivi tas-Sena Ewropea għad-
Djalogu Interkulturali (2008) għandhom 
xorta jkunu promossi f’dak li jikkonċerna 
l-edukazzjoni superjuri, permezz ta' 
azzjonijiet u tal-programmi ta' edukazzjoni.

Ġustifikazzjoni

L-objettivi tas-Sena Ewropea għad-Djalogu Interkulturali (2008) huma dawk ta' l-Unjoni 
Ewropea kollha kemm hi u tal-programmi kollha implimentati minnha. Hu għalhekk li, sabiex 
tinkiseb effikaċità superjuri f’dak li jikkonċerna r-riżultati ta’ din is-Sena Ewropea, huwa 
importanti li l-objettivi ta’ multikulturaliżmu fil-qasam tal-programmi ta’ edukazzjoni jiġu 
adattati wkoll mal-programm Erasmus Mundus.

Emenda 5
Artikolu 2, punt 14

14. "mobbiltà": tfisser li tmur tgħix, 
fiżikament, f'pajjiż ieħor, sabiex tistudja, 
tikseb esperjenza ta' xogħol, twettaq riċerka, 
għal attività ta’ tagħlim jew riċerka jew 
attività amministrattiva relatata, appoġġjata 
kif xieraq bi tħejjija fl-ilsien tal-pajjiż 
ospitant;

14. "mobbiltà": tfisser li tmur tgħix, 
fiżikament, f'pajjiż ieħor, sabiex tistudja, 
tikseb esperjenza ta' xogħol, twettaq riċerka, 
għal attività ta’ tagħlim jew riċerka jew 
attività amministrattiva relatata, appoġġjata 
kulmeta dan ikun possibbli bi tħejjija fl-
ilsien tal-pajjiż ospitu;

Ġustifikazzjoni

It-tagħlim tal-lingwi huwa wieħed mill-metodi ta' familjarizzazzjoni ma' kulturi oħrajn u 
għandu jkun enfasizzat f'dan il-programm bħala mod kif l-istudenti jintegraw.

Emenda 6
Artikolu 3, paragrafu 1

1. L-għan ġenerali tal-programm huwa li 
jtejjeb il-kwalità ta’ l-edukazzjoni ogħla 
Ewropea u li jippromwovi d-djalogu u l-
fehim bejn il-popli u l-kulturi permezz ta’ 
kooperazzjoni ma' pajjiżi terzi, kif ukoll li 
tippromwovi l-għanijiet tal-politika esterna 
ta’ l-UE u għall-iżvilupp sostenibbli ta’ 
pajjiżi terzi fil-qasam ta’ l-edukazzjoni 
ogħla.

1. L-għan ġenerali tal-programm huwa li 
jtejjeb il-kwalità ta’ l-edukazzjoni ogħla 
Ewropea, li jikkontribwixxi biex ikabbar u 
jtejjeb il-perspettivi ta’ karriera taż-
żgħażagħ u li jippromwovi d-djalogu u l-
fehim bejn il-popli u l-kulturi permezz ta’ 
kooperazzjoni ma' pajjiżi terzi, kif ukoll li 
tippromwovi l-għanijiet tal-politika esterna 
ta’ l-UE u għall-iżvilupp sostenibbli ta’ 
pajjiżi terzi fil-qasam ta’ l-edukazzjoni 

ogħla.

Emenda 7
Artikolu 3, paragrafu 2, punt b

(b) li jikkontribwixxi għall-arrikkiment 
reċiproku ta’ soċjetajiet bl-iżvilupp ta’ grupp 
ta’ rġiel u nisa kkwalifikati sew, b’moħħhom 
miftuħ u b’esperjenza internazzjonali 
permezz tal-promozzjoni tal-mobbiltà għall-
istudenti u l-akkademiċi bl-akbar talent minn 
pajjiżi terzi sabiex jiksbu kwalifiki u/jew 
esperjenza fl-Unjoni Ewropea, u għall-
istudenti u l-akkademiċi Ewropej bl-akbar 
talent li jmorru f’pajjiżi terzi;

(b) li jikkontribwixxi għall-arrikkiment 
reċiproku ta’ soċjetajiet bl-iżvilupp ta’ grupp 
ta’ rġiel u nisa kkwalifikati sew, li jkunu 
kapaċi jissodisfaw ir-rekwiżiti tas-suq tax-
xogħol,  b’moħħhom miftuħ u b’esperjenza 
internazzjonali permezz tal-promozzjoni tal-
mobbiltà għall-istudenti u l-akkademiċi bl-
akbar talent minn pajjiżi terzi sabiex jiksbu 
kwalifiki u/jew esperjenza fl-Unjoni 
Ewropea, u għall-istudenti u l-akkademiċi 
Ewropej bl-akbar talent li jmorru f’pajjiżi 
terzi;

Ġustifikazzjoni

F’kuntest fejn wieħed jagħmel mill-aħjar li jista’ biex jilħaq l-objettivi ekonomiċi u fil-qasam 
ta’ l-impjiegi mniżżla fl-Istrateġija ta’ Liżbona, il-programmi ta’ edukazzjoni jista’ jkollhom 
irwol partikolarment importanti. Ħafna dokumenti tal-Kummissjoni u tal-Parlament 
għandhom l-għan li jorbtu b’mod kemm jista’ jkun xieraq il-programmi ta’ edukazzjoni mar-
rekwiżiti tas-suq tax-xogħol.

Emenda 8
Artikolu 3, paragrafu 2, punt d

(d) li jtejjeb l-aċċessibiltà u jsaħħaħ il-profil 
u l-viżibilità ta’ l-edukazzjoni ogħla 
Ewropea fid-dinja, kif ukoll l-attrattività
tagħha għal ċittadini ta’ pajjiżi terzi.

(d) li jtejjeb l-aċċessibiltà u jsaħħaħ il-profil 
u l-viżibilità ta’ l-edukazzjoni ogħla 
Ewropea fid-dinja, kif ukoll l-attrazzjoni
tagħha għal ċittadini ta’ pajjiżi terzi u għaċ-
ċittadini ta' l-Istati Membri.

Ġustifikazzjoni

Minħabba li l-programm issa hu miftuħ fuq bażi ugwali għal ċittadini ta' l-Istati Membri u ta' 
pajjiżi terzi, il-kampanja għall-promozzjoni ta' edukazzjoni ogħla għandha sseħħ fl-Unjoni u 
barra l-Unjoni. L-eċċellenza għandha tkun promossa globalment.

Emenda 9
Artikolu 4,  paragrafu 1, punt c

(c) miżuri li jsaħħu l-attrattività ta' l-Ewropa 
bħala destinazzjoni għall-edukazzjoni.

(c) miżuri li jsaħħu l-attrazzjoni ta' l-Ewropa 
bħala destinazzjoni għall-edukazzjoni u 
bħala ċentru dinji ta' eċċellenza.

Ġustifikazzjoni

L-eċċellenza ta' l-edukazzjoni Ewropea għandha tiġi enfasizzata u l-attrazzjoni ta' l-Ewropa 
bħala destinazzjoni edukattiva tiddependi fuq kemm nippromwovu b'suċċess il-potenzjal ta' l-
universitajiet tagħna.

Emenda 10
Artikolu 4, paragrafu 2, punt b

(b) appoġġ imsaħħaħ għall-mobbiltà, bejn il-
Komunità u pajjiżi terzi, ta’ persuni fil-
qasam ta’ l-edukazzjoni ogħla;

(b) appoġġ imsaħħaħ għall-mobbiltà, bejn il-
Komunità u pajjiżi terzi, ta’ persuni fil-
qasam ta’ l-edukazzjoni ogħla, b’mod 
partikulari permezz ta' l-applikazzjoni ta' 
sistema effikaċi ta' viżi li tkun kompatibbli 
mat-tul tal-programm ta' studji Erasmus 
Mundus;

Ġustifikazzjoni

Il-politika tal-viżi ħafna drabi tidħol f'kunflitt mal-programm Erasmus Mundus pereżempju 
minħabba ż-żmien ta' stennija għall-ħruġ ta' viża. Barra minn hekk, il-kors tal-masters idum 
sentejn filwaqt li l-viża tkun valida għal sena biss; dan ħafna drabi jpoġġi lill-istudenti 
f'sitwazzjoni ta' illegalità fil-pajjiż fejn huma jkunu qed isegwu l-kors ta' dan il-programm. 
Ikun aktar utli li tiġi stabbilita "viża Erasmus Mundus" valida għal perjodu kompatibbli mal-
perjodu ta' studju.

Emenda 11
Artikolu 4, paragrafu 2, punt d

(d) appoġġ għal proġetti pilota msejsa fuq 
sħubiji b’dimensjoni esterna maħsuba sabiex 
jiżviluppaw l-innovazzjoni u l-kwalità fl-
edukazzjoni ogħla;

(d) appoġġ għal proġetti pilota msejsa fuq 
sħubiji b’dimensjoni esterna maħsuba sabiex 
jiżviluppaw l-innovazzjoni u l-kwalità fl-
edukazzjoni ogħla, kif ukoll sħubijiet 
pubbliċi-privati bejn universitajiet u 
intrapriżi bil-għan li tiġi promossa l-
eċċellenza fir-riċerka u li jintlaħqu l-
objettivi ta’ innovazzjoni;

Ġustifikazzjoni

Is-sħubijiet bejn universitajiet u intrapriżi privati għandhom ikunu mħeġġin u implimentati 

b'mod li tiġi żviluppata l-eċċellenza u biex jinħolqu possibilitajiet biex il-persuni intelletwali 
jibqgħu fl-Ewropa.

Emenda 12
Artikolu 6, paragrafu 1, punt (c a) (ġdid)

(ca) tiżgura, billi tistabbilixxi l-ammont 
individwali tal-boroż ta’ studji, li jitqiesu l-
ispejjeż stmati għall-istudji u għall-
manteniment ta’ l-istudent fil-pajjiż 
destinatarju.

Ġustifikazzjoni

Hu neċessarju li jiġi stabbilit metodu konkret ta’ kkalkular tas-somom neċessarji għall-
perjodu ta’ l-iskambju universitarju skond l-ispejjeż effettivi tal-ħajja fl-Istat destinatarju, 
għaliex dawn l-ispejjez huma differenti b’mod konsiderevoli, kemm fi ħdan l-Unjoni Ewropea 
kif ukoll barra l-Unjoni.

Emenda 13
Artikolu 6, paragrafu 2, punt (c a) (ġdid)

(ca) tirrikonoxxi b'mod reċiproku, barra l-
kwalifiki formali, il-kwalifiki informali u 
dawk mhux formali miksuba fil-qafas tal-
programm Erasmus Mundus, u dan fuq il-
bażi tas-sistemi ta' referenza komuni li 
joffri l-qafas tal-kwalifiki Ewropej.

Emenda 14
Artikolu 6, paragrafu 3, punt (b a) (ġdid)

(b a) issaħħaħ l-istrateġija ta' 
komunikazzjoni mal-pubbliku li jkun 
potenzjalment interessat fl-Ewropa u 
tinkoraġġixxi s-sħubijiet bejn l-
universitajiet, l-imsieħba soċjali u l-
organizzazzjonijiet mhux governattivi, bl-
għan li jiġi żviluppat il-programm.

Ġustifikazzjoni

L-istrateġija ta' komunikazzjoni hija ta' l-ikbar importanza għas-suċċess tal-programm 
Erasmus. Il-kuntatti ta’ l-universitajiet ma’ l-imsieħba soċjali u l-organizzazzjonijiet mhux 
governattivi għandhom irwol determinanti f'dan ir-rigward.

Emenda 15
Artikolu 10, punt a

(a) it-tkattir tal-bażi ta' għarfien ta' l-
ekonomija Ewropea u l-kontribuzzjoni għat-
tisħiħ tal-kompetittività globali ta’ l-Unjoni 
Ewropea;

(a) it-tkattir tal-bażi ta' għarfien ta' l-
ekonomija Ewropea u l-kontribuzzjoni 
għall-ħolqien ta’ iktar impjiegi, 
b’konformità ma’ l-objettivi ta’ l-istrateġija 
ta’ Liżbona, u għat-tisħiħ tal-kompetittività 
globali ta’ l-Unjoni Ewropea;

Emenda 16
Artikolu 10, punt (a a) (ġdid)

aa) iż-żieda tal-mobilità tax-xogħol fl-
Unjoni Ewropea u bl-attrazzjoni ta’ 
studenti u ta’ riċerkaturi minn pajjiżi terzi, 
li jistgħu jġibu valur miżjud kbir fid-dinja 
universitarja Ewropea;

Ġustifikazzjoni

L-istrateġija relatata mal-programm Erasmus Mundus għandha tqis l-integrazzjoni ta' l-
istudenti parteċipanti fis-suq tax-xogħol u l-kontribuzzjoni li dan il-programm jista' jġib 
għall-mobilità Ewropea, fattur importanti tat-tkabbir ekonomiku. Barra minn dan, id-dinja 
universitarja Ewropea se jkollha ħafna x’tiggwadanja mill-apprendistati li jagħmlu studenti 
minn pajjiżi terzi. 

Emenda 17
Artikolu 10, punt (a a) (ġdid)

(aa) it-tkattir tal-kultura, ta’ l-għarfien u 
tal-kompetenzi għal żvilupp paċifiku u 
sostenibbli f'Ewropa tad-diversità;

Ġustifikazzjoni

Biex il-programm ikollu approċċ integrat għandhom jiġu promossi b’mod ċar il-kultura, l-
għarfien u l-kompetenzi, ħaġa li tippermetti li titkabbar il-perspettivi billi wieħed imur lilhinn 

mill-promozzjoni sempliċi tas-suq tax-xogħol u ta’ l-impjiegi. 

Emenda 18
Artikolu 10, punt (c)

(c) dispożizzjonijiet għal studenti bi ħtiġijiet 
speċjali, u b’mod partikolari billi tgħin fil-
promozzjoni ta’ l-integrazzjoni tagħhom 
f’edukazzjoni ogħla ġenerali;

(d) dispożizzjonijiet għal studenti bi ħtiġijiet 
speċjali, u b’mod partikolari billi tgħin fil-
promozzjoni ta’ l-integrazzjoni tagħhom 
f’edukazzjoni ogħla ġenerali u billi jiġu 
promossi opportunitajiet indaqs għal 
kulħadd;

Ġustifikazzjoni

Huwa importanti li jkun żgurat li l-iktar persuni intelliġenti ma jibqgħux lura minħabba 
diffikultajiet ekonomiċi u minħabba nuqqas ta' aċċess għal informazzjoni.

Emenda 19
Anness, Azzjoni 1, parti A, punt 2 (j)

(j) għandhom jistabbilixxu miżata ta’ 
struzzjoni konġunta indipendentament mill-
post ta’ studju nnifsu għall-istudenti fi ħdan 
il-programm ta’ masters;

(j) għandhom jistabbilixxu miżata ta’ 
struzzjoni konġunta indipendentament mill-
post ta’ studju nnifsu għall-istudenti fi ħdan 
il-programm ta’ masters, fir-rispett tal-dritt 
ta’ l-Istati nazzjonali li jiddeċiedu dwar il-
mudell ta' ffinanzjar ta' l-edukazzjoni;

